
სახელმწიფო პროგრამის ფარგლებში შესყიდული მედიკამენტ(ებ)ის ადმინისტრაციული ორგანოებისათვის და „სოფლის ექიმის“ სახელმწიფო პროგრამის ფარგლებში დაკონტრაქტებული ,,სოფლის ექიმებისათვის“ გადაცემის მიზნით გასატარებელ ღონისძიებათა შესახებ

საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულმა სსიპ - სოციალური მომსახურების სააგენტოს მიეცეს უფლება  (შემდგომში - სააგენტო) ადმინისტრაციული ორგანოებს მოთხოვნის საფუძველზე  და „სოფლის ექიმის“ სახელმწიფო პროგრამის ფარგლებში დაკონტრაქტებულ ,,სოფლის ექიმებს“  პაციენტებისათვის მოხმარების მიზნით, უსასყიდლოდ  გადასცეს სააგენტოს ბალანსზე რიცხული, შესაბამისი წლის ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამის ფარგლებში შესყიდული მედიკამენტები (0.5მგ/მლ 2მლ  ბუდესონიდი და 2.5მგ/0.5 მლ ალბუტეროლი).



    პრემიერ-მინისტრი                                                                            მამუკა ბახტაძე







განმარტებითი ბარათი
,,სახელმწიფო პროგრამის ფარგლებში შესყიდული მედიკამენტ(ებ)ის ადმინისტრაციული ორგანოებისათვის  და „სოფლის ექიმის“ სახელმწიფო პროგრამის ფარგლებში დაკონტრაქტებული ,,სოფლის  ექიმებისათვის“ გადაცემის მიზნით გასატარებელ ღონისძიებათა შესახებ“
საქართველოს მთავრობის განკარგულების პროექტზე

ინფორმაცია პროექტის შესახებ
ამ ეტაპზე, ქვეყნის მასშტაბით, ნაშთის სახით, სააგენტოს ბალანსზე ირიცხება 19 669 ფლაკონი ალბუტეროლი, მოქმედების  ვადით 31.01.19. და 6 087 ფლაკონი ბუდესონიდი, მათ შორის 2 082 ფლაკონი მოქმედების ვადით 31.12.18; ხოლო 4 005 ფლაკონი მოქმედების ვადით 31.01.19. პროგრამის ფარგლებში საშუალო თვიური ხარჯვა ალბუტეროლის შემთხვევაში შეადგენს 90 ერთეულს, ხოლო ბუდესონიდის შემთხვევაში 1 067 ერთეულს. აღსანიშნავია, რომ ერთი თვის ჭრილში, ოქტომბრის თვეში ალბუტეროლის ხარჯვის მაჩვენებელი საკმაოდ შემცირებულია და ვერ უტოლდება საშუალო ხარჯვის მაჩვენებელს (ალბუტეროლი 40 ერთეული), მიუხედავად პროგრამაში განხორციელებული ცვლილებებისა (მოსარგებლეთა წრე გაფართოვდა საპენსიო ასაკის პირებსა და შშმ სტატუსის მქონე პირებზე). 

ყოველივე ზემოაღნიშნულიდან გამომდინარე, ორივე მედიკამენტის  ეფექტური რეალიზაციის მიზნით, მიზანშეწონილია გაფართოვდეს მოსარგებლეთა წრე და გაუჯობესდეს გეოგრაფიული ხელმისაწვდომობა.

აღნიშნულის შესახებ საინფორმაციო წერილები დაეგზავნა ფსიქიკური ჯანმრთელობის სახელმწიფო პროგრამის მიმწოდებელ დაწესებულებებს, ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდს, საქართველოს იუსტიციის სამინისტროს სპეციალურ პენიტენციურ სამსახურს, საყოველთაო ჯანდაცვის მიმწოდებელ დაწესებულებებს.

საპასუხო წერილების მიხედვით, აღნიშნული მედიკამენტების საჭიროება დააფიქისირა ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდმა. კერძოდ, 30 ერთეული ალბუტეროლისა და 30 ერთეული ბუდესონიდის თაობაზე. სხვა დაწესებულებების მხრიდან მოთხოვნა არ დაფიქსირებულა. 
          
          
საკითხი განხილულ იქნა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 7 ნოემბრის №01-1290/ო ბრძანების შესაბამისად, ჯანმრთელობის დაცვის სახელმწიფო პროგრამების ხარჯთეფექტურობის გაუმჯობესების მიზნით შექმნილი სამუშაო ჯგუფის მიერ. 
ზემოაღნიშნული სიტუაციის გათვალისწინებით, ჯგუფმა იმსჯელა მედიკამენტების ალბუტეროლისა და ბუდესონიდის რეალიზაციის შესაძლებლობებზე. ეს მედიკამენტები არ წარმოადგენს ასთმის  სამკურნალო ყოველდღიურად მისაღებ საშუალებებს  და გამოიყენება გამწვავების სამკურნალოდ. შესაბამისად, ზამთრის სეზონიდან გამომდინარე,   სამოქმედო არეალზე  მწვავე პროცესების ეფექტურად სამართავად, მედიკამენტების მოქმედების ვადების გათვალისწინებით, მიზანშეწონილად ჩაითვალა მედიკამენტების ალბუტეროლისა და ბუდესონიდის არსებული მარაგი გაიცეს „სოფლის ექიმის“ სახელმწიფო პროგრამის ფარგლებში დაკონტრაქტებულ სოფლის ექიმებზე, თანაბრად გადანაწილებით. ასევე, დაკმაყოფილდეს ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის თხოვნა.


პროექტის მიღებით გამოწვეული საფინანსო ეკონომიკური შედეგების გაანგარიშება
პროექტის მიღება არ გამოიწვევს დამატებით საბიუჯეტო ხარჯების გამოყოფას.

პროექტის მოსალოდნელი შედეგები
[bookmark: _GoBack],,ქრონიკული დაავადებების სამკურნალო მედიკამენტებით უზრუნველყოფის’’ სახელმწიფო პროგრამის ფარგლებში შესყიდული მედიკამენტების ეფექტური რეალიზაცია, მოსარგებლეთა წრის გაფართოება და გეოგრაფიული ხელმისაწვდომობის გაუმჯობესება.

პროექტის განხორციელების ვადები
პროექტის განხორციელდება 2018 წელს.

პროექტის ავტორი და წარმდგენი
პროექტის ინიციატორია - საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - სოციალური მომსახურების სააგენტო.
პროექტის წარმდგენია  -  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

